
	చ.	
చరణములందుఁ బావ లొకజవ్వని పూనుకఁ జూమరంబు లి

ద్దఱు మరుచిక్కటారు లిరుదారులయం దిడ నొక్కపాటలా

ధర కయిదండ యీయఁగ మధావళమంధరుఁడై మరుత్సభా

గురు వగుకొల్వుకూటమునకుం జనుదెంచి తదంతరంబునన్.

	మ.	
వలిపంపుందెరమాటులం దిరుగు జాళ్వామేలికీల్బొమ్మలం

దెలనాదుల్ విరిచందువామొకరిలేఁదేంట్లార్భటు ల్వేత్రహ

స్తులు సామంతులు కొల్వు దెల్పుబలుసద్దుల్ చామరగ్రాహిణీ

వలయారావము వందిమాగధులకైవారంబు తోరంబుగన్.

	ఉ.	
మన్నెకొమాళ్లు రాదొరలు మంత్రులు మిత్రులు రాయబార్లు వీ

ద్వన్నివహంబులుం గవులు వైణికులు న్నటులుం భజింపఁగాఁ

బున్నమచందురుండు పొడుపు న్మలచక్కి వసించియున్నచా

య న్నవరత్నపీఠిఁ గొలువై బలువైభవ మొప్ప నున్నెడన్.

దశరథునొద్దకు విశ్వామిత్రుఁడు వచ్చుట




	సీ.	
కడజాతిఱేనియాగము నిర్వహించిన యఘటనఘటనావిహారహారి

సృష్టికిఁ బ్రతిసృష్టి చేసి వాసికి నెక్కు భారతీసహచరప్రతిభటుండు

మేనకాలావణ్యమానసాధీనుఁడై పరమహంసతఁగన్న వరతపస్వి

తనరాచదొరపుట్టువు నిరాకరించి బ్రహ్మర్షియై మెఱయుమహామహుండు



	 







	గీ.	
వచ్చె భువనోచ్చయాద్భుతావహనశీల, పాలితజటాలబాలవాక్ప్రముదితాది

తేయధౌరేయుఁ డల్లగాధేయుఁ డాతి, థేయుఁడై మించునైందుమతేయుకడకు.



	 58







	శా.	
కావ్యప్రాకృతసూత్రబోధనలరేఖన్ సర్గభేదంబు వ

ర్ణవ్యత్యాసము గల్గి సోమసుతుఁ డైనాఁ డంచు సాహిత్యవా

స్తవ్యుల్ శాబ్దికు లధ్వరుల్ తను మదిం దర్కింప సాక్షాన్మునీ

శవ్యంజార్కుఁడపోలె వచ్చుకుశవంశస్వామి నీక్షించుచున్.

	ఉ.	
లేచి కరాంబుజాతముకుళీకృతయున్నతియున్ ఘటిల్ల మా

యాచతురక్షపాచరభయానకజన్యవిహారకాతర

ద్యోచరవీరపాలకరథుం డగుపఙ్క్తిరథుం డొనర్చు పూ

జాచరణంబుచే ముదితుఁడై యతఁ డామహినేత కిట్లనున్.

	సీ.	
చిప్పకూఁకటితోడి శిరసునం దిడినట్టి జిగిమట్టికుళ్లాయ సొగసుమీఱ

హురుమంజిముత్యాలయొంటులచకచకల్ తళుకుఁజెక్కులదండఁ దాండవింప



	 












[image: ]

[image: ]

"https://te.wikisource.org/w/index.php?title=పుట:Chanpuramayanam018866mbp.pdf/39&oldid=350724" నుండి వెలికితీశారు

		 ఈ పేజీలో చివరి మార్పు 30 ఏప్రిల్ 2021న 04:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

